
GĦANA MALTI 

ŻJARA F'WIED IL-LUNZJATA, GHAWDEX 

Għadu jbaqbaq, ibaqbaq l-ilma nieżel 
minn fuq il- bi ata 
ġol-qasab u s-simar 
f'Wied il-Lunzjata, 
bħal dak in-nhar. 

Għadni nisma' tal-weraq it-tħaxwixa, 
issefsef f'widnejja, 
bħal dari, dak il-kliem 
td fomm l-għannejja, 
ta' ħlewwa u sliem. 

Għadu l-ilma li nieżel donnu jwieġeb 
l eħen is-siġra. 
Qalb iż-żrar u l-ħaxix 
tieqaf il-miġra. 

Hekk jieqfu mit- tħaxwix, 
mas-ski et tal-fewġa, 
għal filgħaxija l-weraq. 
Hekk tieqaf ta' xjuħiti 
hawnhekk tal-ħsieb kull mewġa 
fil-hena ta' ċkuniti. 

L-aħħar dija tax-xemx fuq xfar il-blata, 
fuq bjut u rżi eżet, 
għadha twennes il-wied. 
Tal-weraq it-tħaxwixa 
ħassejtha mietet 
dal-ħin fis-skiet. 
[ssejjaħ xi qanpiena 
għat-talb td filgħaxija 
[leAve Maria. 

Mal-merħla tiela' għall-maqjel 
ir-ragħaj minn xi mogħdija. 
Fuq l-andar xi bidwija 
trodd is-salib. 
Tintefa fuq il-blata, 

15.7.64 

fWied il-Lunzjata, 
[-aħħar dija tax-xemx, 
fis-skiet 
tal-wied. 
Tinsama' biss qanpiena 
tħabhar ġol-knisja, 
fl-Ave Maria, 
is-sliem ta' filgħaxija. 

KELLlMNI FUQ IMĦABBTEK 

A. CREMONA 

Lil ħabibi Ġuż~ Cassar Pullicino 
li jħobb l-għana Malti. 

Kellimni fuq imħabbtek, 
għalkemm żmien għadda sħiħ, 

u kollox mar mar-rih. 
Kellimni fuq imħabbtek 
meta jien qalbek tlabtek, 

Fakkami l-kliem ta' fommok 

ik tar mill-għasel bnin, 
mal-ħarsa tiegħek ħelwa 

li noħlom għadni s-snin~ 

Meta ftagħniqa, flejla, 
bil-bewsa ta' xofftejna, 
fid-dawl tal-qamar sieket 
il-hemm tad-dinja nsejna. 

F akkami f dik il-wegħda, 
li darba għamilt u nsejtha.· 
li tibqa' tħobbni dejjem 
ukoll fil-qabar mejta. 

Iż-żmien għadda minn fuqna, 
u berred ,il-qalb tagħ~a, 
imma t-tifkira baqgħet 
fil-qalb dejjem sultana. 

Kellimni fuq imħabbtek, 
meta jien qalbek tlabtek. 

6 April 1965 A. CREMONA 

GHAJNEJJA BISS GHALIK 

Ghajnejja biss ghalik 
u qalbek biss ghalija; 
hsiebi qatt ma kien fik 
meta kont tohlom bija. 

Ghidli x' raj tli f ghajn ejja, 
x'ridt tgħidli mingħajr kliem. 
meta kont thares lejja 
tittama minghajr tmiem. 

Ghaliex fhaddejk il-ħmura, 
ghaliex f ghajnek id-dija 
hekk kif b'ħarsa mistura 
jien lejk harist misthija? ••• 

1.5.1965 

Dal-lejl jiena ħlomt bik, 
b'rasek fuq ħoġri rieqed, 
thewden, u nistaqsik 
ghaliex fimħabbtek sieket? ... 

Kelma ma hriġtx minn fommok 

għaliex f qalbek moħbija. 
Lilek ġo qalbi nżommok 
nedha b' dil-mistoqsija. 

Sakemm int tgħidli sewwa 
il-kliem li qrajt f għajnejja 
ma dduqx ta' qalbi l-hlewwa 
kull meta tħares lejja .•• 

A. CREMONA 

JIEN HDEJK ŻAGHŻUGH MILL-ĠDID 

Jien hdejk żagħżugh mill-ġdid 
bI-imghoddi li għaddejna, 
nitghannqu ta' sikwit 
bil-ghanja li ghannejna. 

Niftakrek kull fi-għaxija 
tistenna lili f' tieqa 
infeġġ minn xi moghdija, 
mill-harsa tieghi mixtieqa. 

N iftakrek fuq il-bir, 
ix-xemx tiddi {'haddejk, 
tisqini minn ġoż-żir 
b'imhabbtek fuq xufftejk. 

Mixhuta fuq il-qiegha, 
wara li thott il-bhima, 
induq f' dik l-ahħar siegha 
ta' fommok it-tbiss ima. 

Jien darba ġejt ngħannilek, 
kont rieqda toħlom bija; 
f'imhabbti sejjaht lilek, 
{'imhabbtek ftakart fija. 

Il-lum il-għanja mietet, 
qalbi {' lehinha fqira,­
ghalik iżda le sieket 
lehen ta' qalb irsira. 

I l-lum imgħannaq miegħek, 
l-imgħoddi narġa' nduq; 
aħjar l-imghoddi tieghek 
minn fiusi ġos-senduq. 

15.5.1965 A. CREMONA 

GHAJNEJK DEJJEM JIDHKULI 

Għajnejk dejjem jidħkuli 
u kelma xejn minn fommok 
Li tgħidli x' għandek f' qalbek 
ma nafx x'inhu li jżommok. 

L-għasfur ġ ie qalli darba 
li qalbek hi marbuta; 
ma nafx min rabarhielek, 
min hi dik l-għajn misħuta: 

Min hu li lsienek bikkem, 
u s(!ħħrek għal warajh, 
ċaħadli l-kliem ta' fommok, 
xeħitni taħt saqajk. 

10.7.1965 

Urieh li għadek tħobbni, 
li għadek ma nsejtnix, 
għax l-ewwel li ħabbejtni, 
minn qalbek ma ċħadtnix. 

Għajnejk dejjem jidħkuli, 
għalkemm dak fommok:sieket, 
għalkemm il-ħsieb ta' mħabbtek 
għalija baqa' rieqed. 

Iżda xi darba l-kelma 
għad nisma' jien minn fommok, 
li qalbek mhix marbuta, 
f'imħabbtek ħadd ma jżommok. 

A. CREMONA 

GHALIEX? 

Għaliex meta ħabbejtek 
qatt ma ridt tħares lejja, 
u mort f' ħoġ or ħaddieħor 
meta jien xtaqtek ħdejja? 

Għaliex meta kont ċkejkna 
tħobb dejjem tilgħab miegħi, 
u llum li kbirt dak wiċċek 
m'għadux il-hena tiegħi? 

Għaliex meta kont tifla 
imgħannqa miegħi dejjem, 
tibki biex tibqa' miegħi, 
u mi egħi biss titgħejjem? 

Għaliex meta sirt xbejba 
ma bqajtx titgħannaq miegħi, 
għalxejn jien xtaqtek ħdejja, 
u ħrabt il-ħsara tiegħi?-

Għaliex insejt l-imgħoddi, 
l-imgħoddi ta' torbitek, 
għaliex insejt il-hena, 
il-hena ta' tfulitek?-

Meta fuq wiċċek xegħlet 
ta' qalbek is-sbuħija 
u jiena u int tgħaxxaqna 
bil-ħajja ta' bla ħtija. 

Illum li naf kif tbiddlet 
il-ħajja ta' ż għoż itna, 
ma nistagħġ ibx li nsejtni 
fl-imħabba ta' tfulitna. 

27.1.1966 A. CREMONA 

